
ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ ᐱᑐᐃᓐᓇᐅᖏᑦᑐᖅ.
ᖃᐅᔨᒪᔭᐅᓕ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ ᒪᓂᒪᔪᖅ ᖃᑉᓗᓈᑎᑐᑐᐃᓐᓇᖅ ᐊᒻᒪᓗ ᐅᐃᕝᕕᑎᑐᑐᐃᓐᓇᖅ.

ᐃᓱᒪᒃᑯᑦ ᐱᑦᑎᐊᖏᓐᓂᖅ

ᐅᖃᐅᓰᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᔪᑦ ᐊᐅᓚᑦᑎᔪᒪᓂᕐᒧᑦ ᐅᕝᕙᓘᓐᓃᑦ ᑲᑉᐱᐊᓱᒃᑎᑦᑎᓗᓂ 
ᐃᓄᖕᒥᒃ, ᐅᕝᕙᓘᓐᓃᑦ ᑲᑕᒃᑎᑦᑐᒪᑉᓗᒋᑦ ᐃᖕᒥᓂᒃ-ᐃᒃᐱᒍᓱᒡᕕᖃᕐᓂᖓᓂᑦ ᐊᒻᒪᓗ 
ᐃᖕᒥᖕᓂᒃ ᑕᐅᑐᖕᓂᖓᓂᑦ, ᐅᖃᖅᑕᐅᓗᓂ ᐅᕝᕙᓘᓐᓃᑦ ᐅᐃᒪᔮᖏᓐᓂᒃᑯᑦ ᐊᑐᕐᓗᑎᒃ 
ᐅᐃᒪᔮᙱᓐᓂᒃᑯᓪᓘᓐᓃᑦ, ᐃᓚᐅᔪᑦ:

•	 ᑲᑉᐱᐊᓵᕆᓃᑦ, ᐱᐅᖏᑦᑑᓂᕋᐃᓃᑦ, ᐱᐅᖏᑦᑑᑎᑦᑎᓂᖅ ᐊᒻᒪᓗ ᓵᓚᖃᕐᓂᖅ

•	 ᐊᐅᓚᑦᑎᓂᖅ, ᖃᐅᔨᒋᐊᖏᓐᓇᐅᔭᕐᓂᖅ ᐅᕝᕙᓘᓐᓃᑦ ᖃᐅᔨᓴᐃᓂᕐᒧᑦ ᒪᓕᑲᑕᒡᓗᓂ

•	 ᐱᑕᖃᙱᓪᓕᖅᑐᒥᒃ ᐊᑎᖃᖅᑎᑦᑎᓂᖅ (ᐊᖑᑕᐅᓚᐅᖅᑐᖅ ᐊᕐᓇᙳᖅᑐᒧᑦ ᐃᒡᓗᐊᒍᓪᓘᓐᓃᑦ 
ᐃᓅᖕᒪᑕ ᐊᑎᕆᓚᐅᖅᑕᖏᓐᓂᑦ ᑕᐃᖃᑦᑕᖅᖢᒍ), “ᐊᑐᙱᑎᑦᑎᓂᖅ” ᐃᓄᖕᒥᒃ ᐅᕝᕙᓘᓐᓃᑦ 
ᐃᓅᑉ ᐊᕐᓇᐅᓂᖓᓄᑦ ᐊᖑᑕᐅᓂᖓᓄᑦ ᓇᓗᓇᐃᖅᓯᒪᔭᖓᓂᑦ

•	 ᐱᖃᑎᖃᖃᑦᑕᕈᖕᓃᖅᑎᑦᑎᓂᖅ ᐃᓄᖕᒥᒃ ᐱᖃᓐᓈᙱᓐᓂᑦ ᐊᒻᒪᓗ ᖃᑕᙳᑎᖏᓐᓂᑦ

ᑮᓇᐅᔭᒃᑯᑦ ᐱᑦᑎᐊᖏᓐᓂᖅ

ᐃᓄᒃ ᐊᑐᖅᖢᓂ ᑮᓇᐅᔭᒥᒃ ᐅᕝᕙᓘᓐᓃᑦ ᐱᒋᔭᐅᔪᒥᒃ ᐊᐅᓚᓐᓂᐊᕐᓗᒍ ᐅᕝᕙᓘᓐᓃᑦ 
ᐃᑲᔪᖅᑕᐅᓂᖃᕐᓂᐊᕐᓗᓂ ᖃᓄᐃᓕᐅᖅᑎᑦᑎᑉᓗᓂ ᐊᓯᖓᓂᒃ ᐃᓄᖕᒥᑦ, ᓲᕐᓗ:

•	 ᑎᒡᓕᒡᓗᓂ ᓇᖕᒥᓂᕐᒧᑦ ᓇᓗᓇᐃᒃᑯᑕᓄᑦ ᓈᓴᐅᑎᓂᒃ (ᐃᓄᖕᒧᑦ ᐱᒋᔭᐅᔪᑦ ᓈᓴᐅᑏᑦ) 
ᑮᓇᐅᔭᒃᑯᕕᖕᒥᑦ ᑐᖅᖁᖅᓯᓯᒪᕝᕕᖏᓐᓄᑦ

•	 ᑮᓇᐅᔭᒥᒃ ᑐᓂᓯᖁᔨᓗᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐊᕐᓂᕋᕐᓗᓂ ᐃᓄᖕᒧᑦ ᑐᓂᓯᙱᑉᐸᑦ 
ᐅᕝᕙᓘᓐᓃᑦ ᑐᓂᕐᕈᑎᓂᒃ ᓂᐅᕕᖁᓗᒍ

•	 ᖃᓄᐃᓕᐅᕈᑎᖃᕐᓗᓂ ᐃᓅᑉ ᐱᓕᕆᐊᖓᓄᑦ

•	 ᐱᖃᑎᒋᔭᖓᓐᓂᒃ ᐊᑭᓖᑎᑦᑎᑦᑕᐃᓕᓗᓂ ᐃᓕᓐᓂᐊᕐᓂᖓᓄᑦ ᐊᑭᓕᒐᒃᓴᖏᓐᓂᑦ

•	 ᐊᐅᓚᓪᓗᒋᑦ ᐊᓯᐊᑕ ᐃᓅᑉ ᓂᐅᕕᖅᑕᖏᑦ

ᑎᒥᒃᑯᑦ ᐱᑦᑎᐊᖏᓐᓂᖅ

ᓱᓇᑐᐃᓐᓇᒥᒃ ᐊᑐᕐᓗᓂ ᐅᕝᕙᓘᓐᓃᑦ ᑲᑉᐱᐊᓵᕆᓗᓂ ᐊᔭᐅᖅᑐᐃᓗᓂ ᑎᒥᒥᒃ ᐊᑐᖅᖢᓂ 
ᐱᖃᑎᒋᔭᖓᓄᑦ ᐅᕝᕙᓘᓐᓃᑦ ᐱᖃᑎᒋᔭᖓᑕ ᖃᑕᙳᑎᒋᔭᖓᓄᑦ, ᐃᓚᖏᓐᓂᑦ ᐆᒃᑑᑕᐅᔪᓂᑦ 
ᐃᓚᐅᔪᑦ: 

•	 ᐊᔭᖃᑦᑕᕐᓗᒍ, ᐋᓐᓂᖃᑦᑕᕐᓗᒍ, ᐊᕿᖃᑦᑕᕐᓗᒍ, ᑐᒑᕐᓗᒍᓘᓐᓃᑦ

•	 ᐊᔪᖅᓯᓯᒪᑎᑦᑎᓗᓂ ᐃᓄᖕᒥᒃ ᐅᕝᕙᓘᓐᓃᑦ ᐊᓂᓂᖅ ᐊᔪᓕᖅᑎᓪᓗᒍ

•	 ᐃᖅᖃᑦᑕᐃᓗᓂ ᐅᕝᕙᓘᓐᓃᑦ ᓯᖁᑉᑎᕆᓗᓂ ᐱᖁᑎᓂᑦ

•	 ᕿᒥᓴᕋᓱᒡᓗᒍ

ᖁᓄᔪᖕᓂᐊᕐᓂᖅ ᐊᕐᓂᕆᓂᒃᑯᑦ ᐊᖑᓯᕆᓂᒃᑯᑦ ᐱᑦᑎᐊᖏᓐᓂᖅ 

ᐊᕐᓂᕆᓂᕐᒧᑦ ᐊᖑᓯᕆᓂᕐᒧᑦ ᐱᑦᑎᐊᖏᓐᓃᑦ ᑭᓇᑐᐃᓐᓇᕐᒧᑦ ᐱᒋᐊᖅᑕᐅᔪᖕᓇᖅᑐᑦ ᖃᓄᑐᐃᓐᓇᖅ 
ᐋᖅᕿᐅᒪᔪᒦᑎᓪᓗᒋᑦ, ᐃᓅᒃ ᐱᖃᑎᒌᒃᑑᒐᓗᐊᓂᓪᓘᓐᓃᑦ. ᑕᒪᒃᑯᓇᓂ ᐃᓚᐅᔪᖕᓇᖅᑐᑦ:

•	 ᐱᔪᒪᙱᑎᓪᓗᒍ ᐊᕐᓂᕆᐊᖑᓂᕐᒧᑦ ᐊᖑᓯᕆᐊᖑᓂᕐᒧᑦ ᐊᒃᑐᖅᓯᓃᑦ ᖃᓄᐃᓕᐅᕐᓃᓪᓘᓐᓃᑦ, 
ᐃᓚᐅᑉᓗᑎᒃ ᐊᓯᒧᑦ ᐃᓄᖕᒧᑦ

•	 ᑯᔭᒐᓱᒃᑐᖅ ᐅᕝᕙᓘᓐᓃᑦ ᑲᑉᐱᐊᓵᕆᔪᖅ ᑯᔭᒍᒪᑉᓗᓂ ᐊᖏᖅᑕᐅᓯᒪᙱᖦᖢᓂ

•	 ᐱᔭᐅᔪᒪᙱᑦᑐᓂᒃ ᐊᕐᓂᕆᓂᕐᒧᑦ ᐊᖑᓯᕆᓂᕐᒥᑦ ᐅᖃᓪᓚᖕᓃᑦ ᐅᕝᕙᓘᓐᓃᑦ ᐱᓇᓱᖕᓃᑦ

•	 ᑐᓂᐅᑎᖃᕐᓂᖅ ᐊᓯᒧᑦ ᖃᐅᔨᔭᐅᔭᕆᐊᖃᙱᑦᑐᓂᒃ ᐊᓯᙶᖅᑐᓂᒃ ᐊᔾᔨᓂᒃ 
ᐊᖏᖅᑕᐅᓯᒪᙱᑦᑐᓂᒃ

•	 ᐅᓱᖕᒧᑦ ᐴᕐᒥᒃ ᐲᖅᓯᓂᖅ ᐊᖏᖅᑕᐅᓯᒪᙱᖦᖢᓂ

ᑭᓇ ᐊᒃᑐᖅᑕᐅᓯᒪᕙ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᕐᒧᑦ?

ᐊᕐᓇᐃᑦ, ᓂᕕᐊᖅᓯᐊᑦ, ᐊᖑᑕᐅᓚᐅᖅᑐᑦ ᐊᕐᓇᙳᖅᑐᑦ ᐃᒡᓗᐊᒍᖔᕐᓘᓐᓃᑦ, 
ᐊᒻᒪᓗ ᐊᔾᔨᒌᙱᑦᑑᑏᑦ ᐃᓄᐃᑦ ᐊᒃᑐᖅᑕᐅᓯᒪᔪᑦ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ 
ᐱᑦᑎᐊᖏᑕᐅᓂᕐᒥᒃ. ᑲᑎᕐᒪᔪᓃᑦᑐᓂᑦ, ᐃᓚᖏᑦ ᖁᑦᑎᖕᓂᖅᓴᐅᔪᒥᒃ ᐅᓗᕆᐊᓇᕐᓂᕐᒦᑦᑐᑦ 
ᐊᑐᕐᓂᐊᕐᓗᑎᒃ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᕐᒥᑦ ᐱᓐᓂᑰᓯᒪᔪᓄᑦ 
ᐊᒻᒪᓗ ᐊᒃᓱᕈᕐᓇᖅᑐᖅᑕᖃᐃᓐᓇᕐᓂᕐᒥᑦ, ᓲᕐᓗ ᐊᔾᔨᐅᖏᑦᑑᑎᑦᑎᓂᖅ, ᐱᑦᑕᐅᒃᓴᙱᓐᓂᖅ 
ᐊᕐᓇᐅᖃᑎᒥᖕᓂᒃ ᐊᖑᑕᐅᖃᑎᒥᖕᓂᒃ ᐱᖃᑎᖃᖃᑦᑕᖅᑐᓂᒃ, ᐱᑦᑕᐅᒃᓴᙱᓐᓂᖅ 
ᐊᖑᑕᐅᓚᐅᖅᑐᖅ ᐊᕐᓇᙳᖅᑐᒥᑦ ᐃᒡᓗᐊᓄᓪᓗ, ᐊᐅᓚᑕᐅᓂᖃᕐᓂᕐᒥᒃ, ᐃᓂᓕᐅᕆᓯᒪᓂᕐᒥᒃ, 
ᐃᓄᒃ ᓇᑭᙶᖅᓯᒪᓂᖓᓄᑦ ᐱᑦᑕᐅᖏᒃᓴᕐᓂᖅ, ᐊᒻᒪᓗ ᑎᒥᒃᑯᑦ ᐊᔪᕈᑎᓕᖕᓂᑦ, ᐃᓚᐅᔪᑦ:

•	 ᓄᓇᖃᖅᖄᖅᑐᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪᓗ 2SLGBTQQIA+ᖑᔪᑦ ᐃᓄᐃᑦ

•	 ᕿᕐᓂᖅᑐᐊᓗᐃᑦ ᐊᕐᓇᐃᑦ

•	 ᑲᓇᑕᒧᐊᓵᖅᑐᑦ ᐊᕐᓇᐃᑦ

•	 ᐊᕐᓇᐃᓐᓈᒃ ᐱᖃᑎᒌᖃᑦᑕᖅᑐᑦ, ᐊᖑᑕᐃᓐᓈᒃ ᐱᖃᑎᒌᖃᑦᑕᖅᑐᑦ, ᐊᕐᓇᒥᒃ ᐊᖑᑎᒥᒃ 
ᐱᖃᑎᖃᓲᑦ ᐊᒻᒪᓗ ᐃᓄᐃᑦ ᐊᓯᖏᑦᑎᒍᑦ ᐱᖃᑎᖃᓲᑦ ᐊᖑᑕᐅᒃᐸᑦ ᐊᕐᓇᕐᒥᑦ 
ᐱᖃᑎᒌᖃᑦᑕᖅᑑᖏᖦᖢᑎᒃ

•	 ᐊᕐᓇᐃᑦ ᐅᑭᐅᖅᑕᖅᑐᒥᐅᑕᐅᔪᑦ, ᓄᓇᓕᐊᓛᒥᑦ, ᐊᒻᒪᓗ ᐅᖓᓯᒃᑐᓂᑦ ᓄᓇᓕᖕᓂᑦ

•	 ᐊᕐᓇᐃᑦ ᑎᒥᒥᒍᑦ ᐊᔪᕈᑎᖃᖅᑐᑦ

ᖃᓄᖅ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ ᐅᕙᒻᓂᒃ 
ᐊᒃᑐᖅᓯᕙ?

ᓇᖕᒥᓂᖅ ᐊᑐᖅᓯᒪᒍᖕᓂ ᐊᑐᖅᓯᒪᙱᒃᑲᓗᐊᕈᖕᓂᓘᓐᓃᑦ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ 
ᐱᑦᑎᐊᖏᑕᐅᓂᖏᑦ, ᐃᓅᓯᕐᓂᒃ ᐊᒃᑐᖅᑕᐅᔾᔪᑎᒋᓯᒪᔭᒃᓴᕆᔭᐃᑦ. ᐊᖑᑕᐅᓂᖓᓄᑦ 
ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ ᐃᓅᑉ ᐃᓅᓯᖓᑕ ᖃᓄᐃᓐᓂᖓᓂᑦ ᒥᒃᖠᒋᐊᖅᓯᔪᖕᓇᖅᑐᖅ, 
ᐊᓯᐊᙳᕐᓗᑎᒃ ᐃᓅᖃᑎᒌᖕᓂᕆᖃᑦᑕᖅᑕᖏᑦ, ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᕐᕕᓕᐊᖅᑕᕐᓂᕐᒥᒃ 
ᐊᔪᕐᓇᖅᑎᑦᑎᓕᕐᓗᓂ, ᐅᓗᕆᓇᕐᓂᕐᒦᓐᓃᑦ ᐋᓐᓂᐊᕐᓂᕐᒧᑦ ᐊᖏᒡᓕᒋᐊᕐᓗᑎᒃ, ᐊᒻᒪᓗ 
ᐅᑎᖅᑕᖅᑎᑦᑎᓗᓂ ᐱᑦᑎᐊᖅᑕᐅᖏᓐᓂᕐᒥᒃ ᐊᒻᒪᓗ ᐅᓇᑕᖃᑦᑕᕐᓂᖅ ᖃᑕᙳᑎᒌᓂᑦ, 
ᐃᓕᓐᓂᐊᕐᕕᖕᓂᑦ ᐊᒻᒪᓗ ᓄᓇᓕᖕᓂᑦ. ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ 
ᑭᑐᓗᒃᑖᓂᒃ ᖃᓄᐃᓕᐅᕐᓂᖅ ᐊᔪᖅᑎᑦᑎᔪᖅ.

ᖃᓄᐃᓕᐅᕈᖕᓇᖅᐳᖓ ᐃᑲᔪᕐᓂᐊᕐᓗᖓ?

ᐃᒡᕕᑦ ᑭᓇᑐᐃᓐᓇᕐᓘᓐᓃᑦ ᖃᐅᔨᒪᔭᐃᑦ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ 
ᐱᑦᑎᐊᖏᑕᐅᓂᖓᓄᑦ, ᐅᖃᓪᓚᖃᑎᖃᕐᓗᑎᑦ ᐃᓐᓇᕐᒥᒃ ᐅᖃᓪᓚᖃᑎᒋᔭᐅᔪᖕᓇᖅᑐᒥᑦ. 
ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ ᐃᒪᓐᓇᐃᖏᒻᒪᑦ 
“ᐊᑕᐅᓰᖅᑕᐅᑐᐃᓐᓇᕐᓗᓂ” ᐅᕝᕙᓘᓐᓃᑦ “ᐅᖃᐅᓯᑐᐃᓐᓇᐅᔪᑦ”. ᐃᒪᓐᓇᐃᖏᑦᑐᖅ 
“ᐱᑐᐃᓐᓇᖅ” ᓱᓇᑐᐃᓐᓇᖅ - ᐱᑦᑎᐊᖏᓐᓂᐅᔪᖅ.

ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ: 
ᑎᒥᒃᑯᑐᐃᓐᓇᐅᖏᑦᑐᖅ 

ᓱᓇᐅᕙ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ?

ᖃᐅᑕᒫᑦ, ᐃᓄᐃᑦ ᑲᓇᑕᒥᑦ ᐱᑦᑎᐊᖏᑕᐅᖃᑦᑕᖅᑐᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ, ᓱᓇᐅᓂᖏᓐᓂᒃ ᖃᐅᔨᑎᑦᑎᓂᖏᓐᓄᑦ, ᓇᓗᓇᐃᖅᓯᒪᓂᖏᓐᓄᑦ ᐅᕝᕙᓘᓐᓃᑦ ᐃᓱᒪᒋᔭᐅᓂᖓᓄᑦ 
ᐊᕐᓇᐅᓂᖓᓄᑦ ᐊᖑᑕᐅᓂᖓᓄᑦ. ᑕᒪᓐᓇ ᑕᐃᔭᐅᔪᖅ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ-ᒥᑦ, ᑭᓯᐊᓂ ᓱᓇᐅᓂᖓ ᐅᕝᕙᓘᓐᓃᑦ ᐃᓱᒪᒋᔭᐅᓂᖓ ᐅᖓᑖᓅᕈᖕᓇᖅᑐᖅ ᐃᓱᒪᒋᔭᕐᓂᑦ 
ᐅᕝᕙᓘᓐᓃᑦ ᑐᓴᖅᓯᒪᔭᕐᓂᑦ.

ᐃᓱᒪᒋᔭᕌᖓᑉᑎᒍᑦ ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ, ᐃᓱᒪᑐᐃᓐᓇᕆᐊᖃᖅᑐᒍᑦ ᐃᓄᒃ ᑎᒥᒃᑯᑦ ᐋᓐᓂᖅᓯᓂᖓᓂᑦ ᐱᖃᑎᒋᔭᖓᓂᑦ, ᑕᐃᒪᓐᓇᐃᑦᑑᔪᖅ. ᑭᓯᐊᓂ ᐊᖑᑕᐅᓂᖓᓄᑦ 
ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ-ᒥᑦ ᐃᓚᐅᔪᖕᓇᖅᑐᑦ ᐅᖃᐅᓰᑦ, ᖃᓄᐃᓕᐅᕈᑕᐅᔪᑦ ᐅᕝᕙᓘᓐᓃᑦ ᐋᓐᓂᖅᓯᓇᓱᖕᓃᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ ᑎᒥᒃᑯᑦ, ᐃᓱᒪᒃᑯᑦ, ᐅᕝᕙᓘᓐᓃᑦ ᑯᔭᖃᑦᑕᕐᓂᒃᑯᑦ, 
ᐱᖃᑎᒌᖕᓂᖅ ᐃᓕᖕᓄᑦ ᖃᓄᐃᑦᑑᒐᓗᐊᖅᐸᑦ. ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ ᐱᔪᖕᓇᖅᑐᖅ ᑕᒡᕙᐅᖃᑎᒋᓗᒋ ᖃᕆᑕᐅᔭᒃᑯᓪᓘᓐᓃᑦ. ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ 
ᐱᑦᑎᐊᖏᑕᐅᓂᖏᑦ-ᑕᖃᓕᕌᖓᑦ ᑕᐃᔭᐅᔪᖅ ᖃᕆᑕᐅᔭᒃᑰᖅᑐᑎᒍᑦ ᐱᑦᑎᐊᖏᓐᓂᕐᒥᒃ ᐊᒻᒪᓗ ᐱᒻᒪᕆᐅᑉᓗᓂ ᐃᖢᐃᓗᑕᐅᔪᖅ. ᖃᕆᑕᐅᔭᒃᑰᖅᑐᑎᒍᑦ ᐱᑦᑎᐊᖏᓐᓂᖅ ᑭᓇᑐᐃᓐᓇᕐᒥᒃ ᐊᒃᑐᖅᓯᔪᖕᓇᖅᑐᖅ, 
ᓇᓂᑐᐃᓐᓇᖅ, ᐊᒻᒪᓗ ᑭᓇᐅᖕᒪᖔᑦ ᐃᓄᒃ ᖃᐅᔨᒪᓐᓇᙱᒐᔪᒃᖢᓂ. ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ ᐱᑦᑎᐊᖏᑕᐅᓂᖏᑦ-ᒥᑦ ᐊᔾᔨᒌᙱᑦᑑᑕᐅᑎᓪᓗᒋᑦ, ᓯᑕᒪᐅᒐᔪᒃᑐᑦ:

